
Mertz 2022 Kaujisattausimajunik Napvâtaumajut

Tânna Newfoundland ammalu Labrador 

SuliaKapvinga Oganniatuliginimmut, 

Napâttuliginimmut ammalu Pigutsiaviliginimmut 

(Omajuligijet SuliaKapvinga), SilakKijâpviligijet 

Canadami, Labrador Innu Nation, Nunatsiavut 

kavamakkut, NunatuKavut Nunalet kaunsalliKutingit, 

ammalu Tungait Aulatsijillagingit ikajuttigesimajut 

ammalu Kaujisasimajut Mealy KakKasuangita 

TuttuKutinginnik ukiungulauttumi 2022.  

Maggok Kulimigot tingisimalauttok Kanitangani 3,429 km 

sittungajumik taikkutigona omajuit inigiKattajanginnut 

tallimanik ullunik Mertz-imi. Takusimalauttut ilonnatik 

kititlugit 713 tuttunik, taikkua 582 takujausimajut 

sittungajumut. Tamanna tukiKattisijuk omajuit kititangit 

1,289 tuttuit 90 per cent Kaujimajautsiatut sulitsiamagittumik 

tuttungita angitigijangit akunganevut 993 ammalu 1,585 

tuttunik. Piagaliuttausimajut sangijovut tapvani jârimi, taikkua 

piagangit Kanitanganettilugit 28 per cent tuttuKutiujunut.  

Atjigengitonninginnik Kaujijausimajunut sivunga 

KaujisattuKaniammat nalunaitsijuk ilonnâgut, tuttugijangit 

ikilliumisimalittut ungatâni 20 jâriulittuni. Tamanna 

sukkaninga asiangutitsivuk jârimit jârimut, tâvatuak 

imailingavuk tukiKattisitluni asiujivut Kanitangani 2.8 per 

centtimik tuttunik atunik jârimi. Tuttuit takujaulaungitut 

nallenik iniujunut taijanut Flatwater/Strand ininginni upvalu 

taikani Crooks Lake iningani, tamammik ikKanattovuk ukiumi 

inigijauKattajunut sivungani jârigijausimajunut. Puttunitsait 

numarait takujausimavut atajumut Cartwright-imi Sikingani 

Satjugiangani. Piagait piujualosimavut tapvani jârimi, 

pigugesimajut ikillivalliatlutik.

Kamagillugit Mealy KakKasuangata tuttuKutingit suli 

ikajuttigettauvut nunami ammalu nunalinni Kaujititsigiamut 

ikajuttigeKataujunut nungotsitailigiamut piggautigijaujunut.


